
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ছায়া






ছায়া নামে সকালে সন্ধ্যায়,—

সামনের ফালি মাঠে,

ভিজে ঘাসে, কাঁচা আঙ্গিনায়;

আধ ফোটা ফুল, ঝোড়ো পাখী
শ্যাওলা আকাশ,

সেখানেও ঝরে কী আভাস!
একই ছায়া বেলা অবেলায়।

কোনো এক ফাগুন বেলার

অনেক পুরনো সেতো জানি—

বসরিত ছায়া কবে কার

অকস্মাৎ চোখে চোখে চায়

উকি দেয় খোলা জানালায়।

ইতিহাস খুঁজে পাই বুঝি

স্বপ্ন পেরিয়ে এসে কবে—

ফালি মাঠে, খিড়কির ঘাটে

রাজপথে ছায়ার মেলায়।

অনেক নতুন মুখ—

সে দিনের কত চেনা—

আশে পাশে এদিকে ওদিকে

প্রত্যহের ছায়াতে মেলায়।

সে দিনের ছায়া আজও নামে

সামনের ফালি মাঠে আধফোটা ফুলে
ঝাপসা আকাশে আর
দখিনের খোলা জানালায়॥

